
UNIONE RICREATIVA

Nell'augurarvi buone ferie si ricorda ai soci
che il 19 luglio 2009 alle ore 21 si svolgera
la gara di ballo 11l Memorial Campora

Via Porta Angeli, 33 n.tel. 010.25.54.25

Da un’idea di Filippo Noceti

'Na neutte de stae Intl carogg|

’

Mi, digga-a veitee, son 'n
apascionou di caroggi. E m'é cao
giali tutti, specce de neutte quande
no gh’'é goaei gente, de ciu s'a I'é
'na bella notoann-a da stee, magara
guande tia quelle bixe d’aietta fre-
sca che te recilan o cheu.

Cosci, 'n pa de neutte fa (ma no
savieiva di propio quande), ea li,
solo, che giava tra i mae caroggi e
anava-a gercd, inti borboggi do
tenpo, e poule in p6 sperse di vegi
zeneixi ma che reciocan ancon tra
miage troppo vixinn-e e troppo erte
pe lasciale scentd. E de neutte,
guande nisciun ciu o silla, chi gh'a
oegio o l'ariesce ancon a senti e
voxe de quelli che, comme mie, an
sbragiou o seu amd po-u cheu
antigo da nostra ¢itee: Zena. Ea li a
desldgid quande, tutt’asemme,
m’atreuvo inte 'na ciasetta che no
m’aregordava d’avei visto mai. L'ea
de neutte e, se sa, quande t'é 'n
giandon no ti see mai dove ti
t'atreuvi.

Ea apreuvo a pensa comme
diascoa aiva feeto a finl 'nte quella
ciasetta che 'na tibba, masccia e
schilente, a me ciamma. «VoT,
percose mai sei stracoou chiin caza
mae?» «Caza seu? — 0 pensou tra
de mi — ma se son inte 'na ciassa a
'averto!» E o I'a comensou a
destega 'n rosaio de poule zeneixi
antighe, dite con gaibo, da ommo
istroio. E li ‘n sce doi pé (ma no
I'avesse mai feeto!) me vegnuo i
scripixi de provocalo. E gh’o dito:
«Voscia, che scia parla cosci ben o
zeneize, scid me sa di quant’en,
contando e ristanpe asci, i vocabolai
da nostra lengoa, fin a-i anni
Cinquanta?» 'Na domanda asbria i,
sensa motivo, ch’a m’ea parsciua no
troppo facile da risponde, ma man-
co inposcibile, pe 'n ommo comme
quello. L'0 amiou 'nta cea: ghe
spontava e rappe do tenpo tra 'na
bella barba gianca e cavelli un po’
longhetti, co-a riga a spatrtili into
mezo. Lé asci o m'a amiou, ma 0O
acapio ch’o m'amiava drento, ch’o
frigognava into mee cervello e into
mee cheu. «Vol, peteu de 'n garson
pin de sosta e d’arbaxia, gh'ei o
strason de 'n moro de incalave a
interogdme?» Saié steeto ste poule
0 donque i seu euggi afoina che
m’amiavan fisso, feeto sta che 'na
tremaxon peaegia ho m'aregordava
d’aveila mai avua. «Son neuve,
son!» o m'a sbragiou. Giusto! «E vof
— o I'a continoou — v’aregordeae che
do 1872 un ta o I'a scrito 'n
vocabolaio?» «Sci» gh’0 risposto in
po barbotto. «E de chi o I'é?» Ben,
domanda fagile, a-0 meno pe mi.
«Do P.F.B. che saiva a di Paddre
Francesco Bacigalo». «Cose me
tocca mai de senti! No sei propio 'n
bello ninte!» «Scia mo-u digghe
voscia, che scia sa tutto!» gh'o

sbragiou sensa gena. «Tra
trez’anni, do 2022 — o I'a
comensou con solenitee —
saiad poscibile viagia 'nto
tenpo, e 'n esperto de
zeneize o said ciamou pe
ana a vedde quee a l'ea a
lengoa ch’a se parlava
¢centoginquant’anni fa. Pe
sta miscion chi o saia
¢ernuo (miou so perché ne
vegno de de la) o scid
Bampi. Arivou do 1872 e
sentio comme se parlava,
0 scid Bampi o decidia de
scrive 'n libbro, pe ese
precizi un vocabolaio, ch’o
posse testimonia a lengoa
d’aloa. E o decidia asci de
firmalo co-e iniciali do seu
nomme P.F.B: profes6
Franco Bampi!».

Ea in ciassa Lecaveia, 'n
pa de neutte fa (ma no
savieiva di propio quande). L'aia a
I'ea fresca e tutta sta stdia a me
paiva 'n seunno. Za che mi saiva
che da-o censimento do 1870 no
risulta esighe a Zena nisciun

Frangesco Bacigal6, Paddre o no
ch’o fise...

De seguo pe 'n pd no sentid ciu a
coee de fa o deslogion.

Luchetto

arbaxia = alterigia
barbotto = balbuziente
bixa = filo d’aria

cea = faccia

deslégion = nottivago

euggi afoinee = occhi vispi
frigogna = frugacchiare
gena = pudore, vergogna
incalase = osare

no silla = tacere

peteu = ragazzino arrogante
sosta = boria

sperso =shiadito

scenta = allontanarsi
scripixi = grilli, bizzarrie

tibba = vocione

Parolle da no scorda

comme diascoa = come diavolo
deslégia = vagabondare di notte

destega 'n rosaio = sgranare il rosario

stracoa = esser trasportato dalla corrente

Le citazioni relative al vocabolario P.F.B. sono vere.

Taccuino dell’arte

Nella sala esposizione del Centro Culturale Nicolo
Barabino, in via Cantore, 29 D, il 26 settembre alle ore
17.00 si terra I'inaugurazione della mostra delle pittrici
Annamaria Raggi, Giuseppina Ravera e Angela Ricciardi.
L'esposizione si protrarra sino al 7 ottobre 2009.
Ingresso libero, orario feriale dalle ore 16 alle ore 18.

